
GOUVÈNÈ CUOMO ANONSE PLAN POU RANFÒSE BÒDMÈ ROBERTO CLEMENTE STATE PARK; PWOTEJE 

KATYE MORRIS HEIGHTS 

 

Pwojè a pral Ranplase Dig kap Tonbe A epi Amelyore Esplanad Bòdmè Pak la 

 

Eta New York Pral Itilize Jiska $46.5 Milyon nan Lajan pou Katastwòf nan Sibvansyon Fòfetè pou 

Devlopman Kominotè pou Pwojè a 

 

Gouvènè Andrew M. Cuomo jodi a te anonse yon plan pou ranplase yon dig kap tonbe nan Roberto 

Clemente State Park ki te sibi frap dirèk Sipè Ouragan Sandy ak yon kwazònman solid, pi rezistan sou 

Harlem River. Nouvo mi an pral pwoteje pak la ak konplèks kay rezidansyèl nan katye Morris Height la 

nan Bronx pou siklòn pi devan. Eta a pral itilize resous Eta a ak Federal pou restore ak amelyore Roberto 

Clemente State Park. Biwo Pak, Lwazi ak Konsèvasyon Istorik Eta New York pral aplike pou $46.5 milyon 

nan Sibvansyon Fòfetè pou Devlopman Kominotè – Lajan Sekou nan Katastwòf (CDBG-DR) pou pwojè a. 

Lajan Depatman Lojman ak Developman Iben Ameriken an ap bay Eta a pral jere atravè Biwo 

Retablisman apre Siklòn Gouvènè a. Eta New York resevwa jiska jounen jodi a $4.4 milia nan lajan pou 

retablisman apre dezas HUD a pou jere pwoblèm retablisman apre frap Sipè Ouragan Sandy, Siklòn Irene 

ak Tanpèt Twopikal Lee nan Eta a. 

 

“Sipè Ouragan Sandy te montre nou kijan nouvo reyalite move tan ka devastatè – epi se pousa n ap 

travay di pou nou ka reimajine enfrastrikti esansyèl nou yo epi ranfòse kominote nou yo pandan n ap 

kenbe nan lespri nou gwo siklòn ki pral rive a,” te deklare Gouvènè Cuomo. “Pwojè sa pral rekonstwi yon 

mezi pwoteksyon esansyèl sou kòt yo pou katye Morris Heights la, sa ki pral ede pwoteje rezidan, biznis 

ak pak zòn nan kont frap inondasyon pi devan. Administrasyon nou an kontan pou l travay ak asosye 

onivo federal ak lokal nou yo pou reyalize pwojè sa pandan n ap kontinye rebati pi solid, pi entelijan ak 

pi byen pase anvan.”  

 

“Mwen remèsye Gouvènè Cuomo pou angajman li pou repare dega Sipè Ouragan Sandy te koze nan 

Roberto Clemente State Park epi pwoteje katye lap desèvi a,” te deklare Delege State Parks la, Rose 

Harvey. “Pwojè a raple nou teren pak la enpòtan pou bay espas pou amizman ak lwazi, men – sitou nan 

zòn iben – sèvi kòm yon tanpon esansyèl pou kominote nou yo, nan bay espas louvri ki nesesè anpil epi 



Haitian Creole 

nan absòbe epi diminye souvantfwa frap siklòn ki pi fò yo eki rive pi souvan.” 

 

“Atravè tout pwogram NY Rising nou yo, nou vle kreye yon New York pi fò, pi rezistan,” te deklare 

Direktè Retablisman apre Siklòn Eta a, Jamie Rubin. “Enplemante mezi diminisyon efè siklòn nan 

Roberto Clemente State Park se yon lòt egzanp angajman sa, pandan n ap travay pou pou nou bay 

bourad lajan federal priyorite pou reyalizasyon pwojè enfrastrikti esansyèl. Chak jou, atravè reyalizasyon 

sa ak lòt menm jan, n ap ede kominote rebati apre dènye siklòn yo, pandan tou n ap prepare pou konbat 

move tan pi devan.” 

 

“Roberto Clemente State Park se yon vre trezò pou Bronx, ki onore yon moun ki pa sèlman se yon gwo 

jwè bezbòl, men tou yon gwo imanitè. Mwen bat bravo pou Gouvènè Cuomo pou gwo angajman li nan 

Bronx epi pou nouvo pwojè sa l ap defann eki pral ranfòse bòdmè pak la ki limenm pral amelyore pak 

istorik sa epi pwoteje katye nan zòn nan,” te deklare Prezidan Bronx Borough a, Ruben Diaz Jr. 

 

Roberto Clemente Sate Park se sibi frap dirèk Sipè Ouragan Sandy. Akòz dega Sandy te koze yo, kèk pati 

nan Clemente pral rete fèmen, sa ki ogmante dirèkteman danje fiti siklòn reprezante pou moun ki abite 

nan konplèks rezidansyèl la epi sa ki kraze lekòl piblik. Gouvènè Cuomo angaje l pou repare enfrastrikti 

Roberto Clemente ki kraze yo epi pou ogmante aktivite lwazi epi kreye mezi rezistans natirèl pou rezidan 

nan zòn nan ka gen plis espas natirèl ak louvri pou yo amize yo.  

 

Roberto Clemente se yon pak ki mezire 25‐ ak, ak 3.700 pye lineyè bòdmè sou Harlem River. 

Kwazònman asye 2.200 pye a nan sant Roberto Clemente State Park se yon defans sou kòt yo pou gwo 

enfrastrikti pak; konplèks rezidans ki kole ak RiverPark Towers la se la ou jwenn 5.000 rezidan ak de 

bilding lekòl piblik kap desèvi 650 elèv lekòl elemantè ak entèmedyè; ansanm ak yon liy Metro-North 

Railroad; ak yon enpòtan liy transmisyon kouran kap desèvi Bronx. Konsa, li se yon eleman esansyèl pou 

pwoteje lavi, ogmante sekirite piblik ak enfrastrikti kont frap kokenn siklòn, inondasyon, lam vag ak 

mare monte yo. 

 

Roberto Clemente te sibi yon inondasyon twa pye wotè pandan Sipè Ouragan Sandy. Annapre siklòn 

nan, enspeksyon nan kwazònman 40 lane a te jwenn dig asye a te gen kowozyon grav ak pèt ranblè ki 

anba esplanad la. Sitiyasyon an te fè yo fèmen kèk pati nan esplanad la pou moun kap frekante pak ak 

pou machin ijans ki itilize li pou reyaji nan ijans nan konplèks RiverPark Towers la oubyen sou Harlem 

River a. 

 

State Parks pral fè de reyinyon enfòmasyon piblik jou ki jedi 19 jen an soti 1:30 rive 3:30 nan apremidi 

epi soti 6 pou rive 8 diswa nan pak la pou enfòme kominote a sou pwojè a. 

 

Pwojè a pral pèmèt State Parks rebati kwazònman ak yon konsepsyon pi rezistan epi amelyore zòn 

esplanad ki kole ak li a. Bòdmè ki gen yon lòt konsepsyon an pral bay plis pwoteksyon kont inondasyon; 

rezistans nan siklòn ak enfrastrikti vèt. Ansyen esplanad la pral reyablite nan yon anviwonman ki plis 

sanble ak pak, kap montre nouvo plant ak yon bèl zòn ki sitiye ant mare eki mezire 9.000 pye kare ki pral 

bay abita natirèl pou plant ak bèt epi absòbe gwo dlo lapli. Anplis, pwojè a pral ranfòse pak la ki toujou 

pwoteje ak yon mi kont Harlem River ak nouvo aksè san danje nan dlo a epi estimile aktivite edikasyon 

sou anviwonman san parèy.  

 

Anplis, lajan yo pral ede estabilize 1.400 pye kòt natirèl ki sitiye dirèkteman nan pati nò kwazònman, pou 

pwoteje enstalasyon pak tankou teren bezbòl ak teren pou aktivite lwazi. Pwojè kòt la pral konplete epi 

pwoteje $25 milyon nan envestisman ki fèt lotre jou pou reyabilite enstalasyon pisin yo, nouvo teren je 

yo, nouvo sistèm chofaj ak dlo cho a nan bilding pou aktivite pak la, ak yon nouvo teren bezbòl gazon 

natirèl reyabilite.  

 

Kwazònman pral pwoteje lòt amelyorasyon ki planifye pou pak la, tankou reyablitasyon esplanad anwo a 

pou amelyore antre pak la, louvri vi sou pak la, amelyore peyizaj epi modènize estrikti sipò tankou pon 

esplanad la. Nan Esplanad Anba pak la, travay yo sipoze agrandi zòn BBQ yo, fè koneksyon nan zòn ki 

chita ant mare yo ak rivyè a, kreye yon nouvo estrad, epi ajoute enstalasyon pou lwazi tankou tab pou 

jwe echèk ak teren shuffleboard. Amelyorasyon nan Esplanad Anwo ak Anba sipoze jwenn bourad lajan 

$7.5 milyon nan inisyativ New York Works Gouvènè Cuomo a ak yon sibvansyon $500.000 nan men 

Ruben Diaz Jr., Prezidan Bronx Borough. 

 

Roberto Clemente State Park ki pote non premye Latino Ameriken ki rantre nan Panteyon Bezbòl la atire 

1.3 milyon vizitè chak ane. Pak la ofri yon pil ak pakèt aktivite lwazi ak kilti pandan tout lane pou jèn 

moun, granmoun, senyò sitizenn ak moun ki gen andikap fizi. Enstalasyon yo gen ladan yo yon bilding 

pou plizyè tip lwazi, yon konplèks pisin olenpik, teren boul, teren baskètbòl, zòn piknik, teren je. 

 

Biwo Pak, Lwazi ak Konsèvasyon Istorik Eta New York sipèvize 180 pak ak 35 espas istorik eta a, epi gen 

60 milyon moun ki vizite yo chak ane. Parks & Trails New York fè yon etid lotre jou ki jwenn New York 

State Parks jenere $1,9 milya nan aktivite ekonomik chak ane epi sipòte 20.000 djòb. Pou jwenn plis 

enfòmasyon sou nenpòt nan zòn lwazi sa yo, rele 518-474-0456, oswa vizite www.nysparks.com, 

konekte sou Facebook, oswa swiv nou sou Twitter. 

